
ᓴᖅᑭᖅᑕᐅᑦᓴᐅᑎᒋᒋᐊᓕᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᒃᑯᐊᕆᔪᑦ ᒪᓕᒐᓕᕆᔨᒥᑦ ᑲᒪᒋᔭᖃᕐᓂᕐᒥᑦ ᓯᓚᑎᒃᑲᓐᓂᖓᓂᑦ ᕿᒥᕐᕈᓗᓂ 

ᑭᙵᕐᓂᑦ  

 

ᐃᖃᓗᐃᑦ, ᓄᓇᕗᑦ (ᕕᐅᓪᓗᐊᓕ 24, 2015) − ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔪᓐᓇᑎᑦᓯᔪᖅ  ᑳᑐᕋᓐ 

ᐲᑑᓴᓐᒥᑦ, ᐊᑯᓂᑦ ᐅᑭᐅᖅᑕᖅᑐᒥᐅᖑᓕᖅᑐᖅ ᒪᓕᕆᓕᕆᓂᕐᒥᑦ ᖃᐅᔨᒪᔪᒻᒪᕆᐅᑦᓱᓂ, ᑲᒪᒋᔭᖃᕐᓂᕐᒥᑦ 

ᓯᓚᑎᒃᑲᓐᓂᖓᓂᑦ ᕿᒥᕐᕈᓂᕐᒥᑦ 2012−ᒥ ᐃᓅᒍᓐᓃᔪᑎᓪᓗᒍ ᑭᙵᕐᓂᑦ ᐱᐊᕋᖅ ᒪᑭᑉᕕᒃ ᑎᒥᓚᖅ.  

ᐲᑑᓴᓐ ᐱᒋᐊᕐᓂᐊᖅᑐᖅ ᕿᒥᕐᕈᓂᕐᒥᑦ ᓄᙳᐊᓂ ᒫᑦᓯᐅᑉ 2015. ᕿᒥᕐᕈᓂᖅ ᑎᓕᓯᔾᔪᑕᐅᔪᔪᖅ ᓅᕙᐃᒻᕙ 2014.  

“ᐅᑉᐱᕈᓱᑦᓯᐊᖅᑐᖓ ᑖᓐᓇ ᒐᕙᒪᒃᑯᓐᓃᖔᖏᑦᑐᒃᑯᑦ ᓯᓚᑎᒃᑲᓐᓂᖓᓂᑦ ᕿᒥᕐᕈᓂᖅ ᖃᐅᔨᓴᕐᓂᖃᑦᓯᐊᓚᖓᒻᒪᑦ 

ᒪᑭᑉᕕᒃ ᑎᒥᓛᑉ ᖃᓄᐃᓐᓂᖓᓂᑦ,” ᐅᖃᖅᑐᖅ ᐹᓪ ᐅᑲᓕᖅ, ᓄᓇᕗᒻᒥᑦ ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

“ᓇᓗᖏᑦᓯᐊᖅᑎᑦᓯᒍᒪᔪᖓ ᑭᒃᑯᑐᐃᓐᓇᕐᓄᑦ ᑖᓐᓇ ᓯᓚᑎᒃᑲᓐᓂᖓᓂᑦ ᕿᒥᕐᕈᓂᖅ ᐊᓚᒡᒐᐃᑦᑑᒋᐊᓕᒃ, 

ᐃᓗᓕᖏᓪᓗ ᐅᓂᒃᑳᑉ ᐃᓄᓐᓄᑦ ᓴᖅᑭᖅᑕᐅᓂᐊᖅᑐᖅ ᐱᔭᕇᖅᐸᑦ.” 

ᕿᒥᕐᕈᓂᖅ ᑐᕌᒐᖃᕐᓂᐊᖅᑐᑦ ᐅᓂᒃᑲᐅᓯᖃᑦᓯᐊᕐᓂᕐᒥᑦ ᖃᓄᐃᓐᓂᖓᓂᑦ, ᐃᓚᒋᐅᓗᓂ ᐋᓐᓂᐊᓯᐅᖅᑎᐅᓂᕐᒧᑦ 

ᒪᓕᑦᑕᐅᕙᑦᑐᓂᑦ ᐱᓕᕆᔾᔪᓯᕐᓂᓪᓗ, ᖃᓄᐃᓕᐅᖅᓯᒪᓂᖏᓐᓄᓪᓗ ᐃᓅᔪᓐᓃᓚᐅᖅᑎᓪᓗᒍ ᒪᑭᑉᕕᒃ. ᕿᒥᕐᕈᓂᖅ 

ᓇᓗᓇᐃᖅᓯᓂᐊᖅᑐᖅ ᒪᓕᒋᐊᓕᓐᓂᑦ ᐊᐅᓚᑦᓯᓂᕐᒧᑦ ᐱᓕᕆᔾᔪᓰᑦ ᒪᓕᑦᑕᐅᓂᕐᒪᖔᑕ ᓈᒻᒪᓐᓂᐊᒪᖔᑕᓗ. 

ᐱᔭᕆᐊᑭᖏᒃᑲᓗᐊᖅᑎᓪᓗᒍ, ᕿᒥᕐᕈᓂᖅ ᖃᐅᔨᓴᕐᓂᐊᖅᐳᖅ ᒐᕙᒪᒃᑯᑦ ᓄᓇᕗᒻᒥᑦ ᐊᑐᖅᑕᐅᔾᔪᓯᖏᓐᓂᑦ 

ᑭᐅᔾᔪᓯᖏᓐᓂᓪᓗ ᐅᓂᕐᓘᑎᓄᑦ, ᒪᓕᑦᑕᐅᑦᓯᐊᓂᕋᓗᐊᕐᒪᖔᑕ ᐱᓕᕆᔾᔪᓰᑦ ᑖᑦᓱᒧᖓ ᖃᓄᐃᓐᓂᐅᔪᒧᑦ, ᖃᓄᕐᓗ 

ᐊᑐᖅᑕᐅᔾᔪᓯᖏᓐᓂᑦ ᐱᐅᓯᕚᓪᓕᑎᑦᓯᓂᕐᒥᑦ.   

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓂᕆᐅᑦᑐᑦ ᑐᓴᖅᑎᑦᓯᒋᐊᖓᐅᑎᒥᑦ ᓄᙳᐊᓂᑦ ᐆᑦᑑᕝᕙ, ᑭᖑᓪᓕᖅᐹᖅᓯᐅᒥᓪᓗ 

ᐅᓂᒃᑳᕐᒥᑦ, ᖃᓄᐃᓕᐅᕆᐊᖁᔨᔪᓂᓪᓗ, ᑐᓂᔭᐅᓂᐊᖅᑐᑦ ᓅᕙᐃᒻᕙ 30, 2015. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑭᐅᓂᐊᖅᑐᖅ ᖃᓄᐃᓕᐅᖁᔨᓂᐅᔪᓄᑦ ᐃᓄᓐᓄᑦ ᓴᖅᑭᖅᑕᐅᓚᐅᖅᑎᓪᓗᒍ 

ᐅᓂᒃᑳᓕᐊᒥᓂᖅ.    

### 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᑦᓴᖅ: 

 

ᕌᓐ ᐅᐊᓯᖕᒃ 

ᐊᖓᔪᖅᑳᖑᑲᐃᓐᓇᖅᑐᖅ ᑐᓴᐅᒪᔪᓕᕆᔨᒃᑯᓐᓂᑦ ᐃᓄᓐᓄᓗ ᑐᓴᐅᒪᔾᔪᑎᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

